
Rådet for menneske med nedsett funksjonsevne  02.06.2020 

 

Lokal forskrift om inntak og formidling i Vestland fylkeskommune 
 
Saka vert lagt fram utan tilråding for drøfting i rådet for menneske med nedsett funksjonsevne. 
 
 
 
Samandrag 
 
Forskrift til opplæringslova - §6-2 og §6A-2, pålegg fylkeskommunane å fastsetja lokale forskrifter 
om inntak og formidling. Fylkestinget i Vestland vedtok i møte 17.12.19 (FT-sak 27/19) å senda 
sak om lokal inntaks- og formidlingsforskrift for Vestland fylkeskommune på høyring. 
Høyringsperioden var i tida 08.01.-23.02.2020. Det har kome inn 51 høyringsuttalar. Med bakgrunn 
av vurderingane ein gjorde i høyringsutkastet og innkomne uttalar, har fylkesrådmannen utarbeidd 
sak for politisk handsaming. Fylkestinget gjer endeleg vedtak i saka i møte 09.06.2020. 
 
 
 
 
Bertil Søfteland      Dagmar Reutz Hillestad 
seksjonssjef utvalssekretær 
 
 
Saksframlegget er godkjent elektronisk og har difor inga handskriven underskrift 

Saksutgreiing 
 
Bakgrunn for saka 
 
Forskrift til opplæringslova - §6-2 og §6A-2, pålegg fylkeskommunane å fastsetja lokale forskrifter 
om inntak og formidling. Desse forskriftene kan vera same forskrifta, og fylkesrådmannen har 
utarbeidd framlegg til ei felles forskrift for Vestland fylkeskommune. 
 
Fylkestinget i Vestland vedtok i møte 17.12.19 (FT-sak 27/19) å senda sak om lokal inntaks- og 
formidlingsforskrift for Vestland fylkeskommune ut på høyring. Høyringsperioden var 08.01.-
23.02.20.  
 
Det kom inn 51 uttalar, og desse fordeler seg slik: 
Elevråd/elevorganisasjonar 1, vg. skular 13, kommunar 6, fagorganisasjonar/tillitsvalde 12, 
bedrifter og opplæringskontor 0, olympiatoppen og idrettsorganisasjonar 3, einskildpersonar 14 og 
lag/organisasjonar 2.  
 
Høyringsutkastet til lokal forskrift var delt i tre deler: kapittel 1 inntak – kapittel 2 International 
Baccalaureate (IB) og kapittel 3 formidling/opplæring i bedrift. Til kapittel 3 var det ingen uttalar. 
 
Høyringa vart sendt pr. e-post til alle kommunane, dei vidaregåande skulane og til alle 
opplæringskontor/lærebedrifter som har eit minimum tal løpande lærekontraktar. Informasjonen til 
elevråda gjekk via dei vidaregåande skulane. I tillegg vart det lagt ut informasjon om høyringa på 
fylkeskommunen si heimeside og i sosiale medium. 
 
Fylkesrådmannen hadde forventa langt fleire høyringssvar, og når ein ser kven som har svara på 
høyringa så tyder det på at lokal inntaks- og formidlingsforskrift mest har betydning internt i 
organisasjonen. 
 
I saksutgreiinga som har danna grunnlag for dei alternativ som vart sendt på høyring, er fordeler 
og ulemper ved dei ulike alternativa presenterte. Tilrådinga i saka byggjer på same fakta som vart 
lagt fram for fylkestinget i desember. I tillegg er høyringsuttalane vurderte og synspunkta i dei er 
del av fylkesrådmannen sitt samla avgjerdsgrunnlag. 
 
Vestland fylkeskommune har 42 vidaregåande skular. 11 av desse har under 300 elevplassar og 
11 har over 600. Til saman er det omlag 20.000 elevplassar i fylket. Omfanget av tilbod ved 
skulane er ulikt, men dei programområda som har flest søkjarar er tilbod ved mange av skulane i 
fylket. 
Tilboda ved skulane speglar også arbeids- og næringslivet i skulen sitt omland. Det er ønskje frå 
begge partar om ei tettare samarbeid. 
 
Saksutgreiinga er bygd opp etter kapittel og paragrafane i høyringsutkastet til lokal inntaks- og 
formidlingsforskrift. Berre dei paragrafane der fylkesrådmannen har sendt alternativ på høyring – 
eller der det kom inn vesentlege moment i høyringa – er behandla i saka. 
Fylkesrådmannen har ikkje omtala eller bedt om innspel til paragrafar der den sentrale 
inntaksforskrifta er styrande. 
 
 
 
Konklusjon 
 
Saka vert lagt fram utan tilråding for drøfting i rådet for menneske med nedsett funksjonsevne.  


